Pwojè Rekòmandasyon pou Konsiltasyon Piblik 
Peryòd Kòmantè: 29 Avr 2026-29 Me 2026

Rezime sou Aktivite Ekip Espesyal Charles River yo fè Jiskaprezan

Ekip Espesyal Charles River sou Aksè Ekitab nan Rivyè a (“CRTF” oswa “Ekip Espesyal” la) te kreye pa mwayen Seksyon205 Bidjè Ane Fiskal 2025 la. 

Disi 30 Jen 2026, yo te bay Ekip Espesyal la responsablite pou l kreye e voye yon rapò final avèk rekòmandasyon pou fason Depatman Konsèvasyon ak Rekreyasyon (“DCR”) kapab amelyore e jere ekspansyon, kominikasyon, ak pwogramasyon nan kominote Cambridge yo bò Charles River, sa gen ladan prensip jistis ki nan anviwònman yo. 

Objektif Ekip Espesyal la se te pou rasanble lidè òganizasyon, avoka, ak manm kominote yo pou:

1. Abòde aksè ki ekitab nan Charles River nan zòn ki ant Longfellow ak Eliot Bridges yo.
2. Asire gen pwosesis ki afekte tout moun ki an plas pou angaje tout manm enpòtan lè yo pran desizyon ki enplike zòn Charles River yo; e
3. Amelyore kominikasyon avèk tout manm ki enplike yo.

Rekòmandasyon ki nan rapò a pral ede fòme fason DCR bati e konsève relasyon ki an mach avèk gwoup moun yo rabese nan Kominote a. Yon objektif kle Ekip Espesyal la se te pou asire yo vwa moun ki rabese nan kominote Charles River a bay opinyon yo sou rekòmandasyon Ekip Espesyal la pou rapò final la.

Pou ede fòme rekòmandasyon sa yo, Ekip Espesyal la te fè aktivite ki angaje kominote a, sa gen ladan entèvyou a de, frape pòt, gwoup k ap bay opinyon, ak de odyans piblik nan Otòn 2025 pou tande sa patnè kominotè ak rezidan yo di konsènan fason yo vle fè tande vwa yo e konekte avèk DCR piske li gen rapò ak pwojè ak pwogram bò Charles River a. Tèm prensipal pou fidbak ki te soti nan aktivite angajman sa yo se te:

1. Nesesite pou angaje e enkli katye ki afekte bonè, souvan, e yon fason enpòtan  
2. Travay pi pwòch avèk Vil Cambridge e òganizasyon ki afilye pou ede avèk ekspansyon, angajman, kominikasyon, ak pwogramasyon 
3. Dezi pou mizajou ki plis pwoaktif e regilye nan DCR konsènan pwojè yo pwopoze ak pwogrè pwojè 
4. Nesesite pou esplikasyon ki klè konsènan fèmti ak pètibasyon, sitou pou abitan plis sibi enpak/afekte ak sa
5. Nesesite pou amelyorasyon enfrastikti ak dyalòg sekirite pou aksè ki plis ekitab pou Charles River a (egz., limit vitès ki plis sekirize, pi bon kowòdinasyon pou limyè sikilasyon pou pasaj pyeton yo, amelyorasyon ak antretyen nan wout yo, elatriye.)


Rezime Rekòmandasyon Debaz

Rekòmandasyon 1 – Amelyorasyon Pwosesis ak Kominikasyon: DCR dwe klarifye e etabli pou enplemantasyon pwosesis ki klè pou akouraje kominikasyon ak angajman ki previzib, pandan l ap devlope e itilize zouti ki fleksib pou satisfè nesesite kominote yo, sitou nan zòn ki gen pwojè aktif e/oswa pwojè pou lavni. Pwosesis yo ta dwe enkli kominikasyon ak kolaborasyon ki transparan avèk òganizasyon vil ki enpòtan.

Rekòmandasyon 2 – Amelyorasyon Planifikasyon Pwojè: DCR dwe devlope pwosesis ki klè, konsistan pou byen kominike pwojè ki planifye yo, toutpandan y ap abòde inisyatif ki alafwa kout e long.

Rekòmandasyon 3 – Konsantre sou Egalite ak Jistis Anviwònmantal: DCR dwe etabli pwosesis ki klè ak zouti pou abòde yon fason previzib nesesite kominote yo rabese yo ak sa ki afekte yon fason istorik e sa yo eskli nan pwosesis li yo, toutpandan y ap asire yo gen yon wòl ki enpòtan e garanti nan priz desizyon DCR.

Rekòmandasyon 4 – Enplemantasyon: DCR dwe aplike rekòmandasyon kominikasyon ak sansibilizasyon pi wo a (Rekòmandasyon 1-3) pou abòde konstriksyon fizik-anrapò ak fidbak yo te resevwa atravè Ekip Espesyal sa a pou zòn Charles River ant Longfellow ak Eliot Bridges, kòm yon gid pou aplike teknik kominikasyon ak sansibilasyon pou lòt pwojè DCR nan Kominote a. 


Ekip Espesyal la envite w egzamine e bay fidbak sou pwojè rekòmandasyon sa yo pa mwayen lyen sondaj sa a: https://mapc.ma/CharlesRiverRecs. Sondaj la pral ouvè soti 29 Avr 2026-29 Me 2026.




Pwojè Rekòmandasyon - Elaji

Rekòmandasyon 1 – Amelyorasyon Pwosesis ak Kominikasyon: DCR dwe klarifye e etabli pou enplemantasyon pwosesis ki klè pou ankouraje kominikasyon e angajman previzib, pandan l ap devlope e anplwaye zouti fleksib pou satisfè nesesite kominote yo, sitou nan zòn ki gen pwojè aktif e/oswa klarifye pwojè ki pral fèt. Pwosesis yo ta dwe enkli kominikasyon ak kolaborasyon ki transparan avèk òganizasyon vil ki enpòtan yo.

Kontèks pase: Nan moman an, manm kominote yo souvan nan konfizyon konsènan kòman ak/oswa kiyès yo kapab kontakte nan DCR lè yo gen fidbak ak/oswa enkyetid. Nan kèk sitiyasyon, manm kominote yo pa resevwa mizajou kominikasyon ki regilye, repons rapid, oswa suivi nan DCR.

Teknik oswa aksyon yo sijere pou enplemante:
1. Sansibilizasyon kominotè ta dwe priyorize manm kominote ki afekte yon fason dirèk (pwopriyetè) kòm premye pwen kontak pou enfòmasyon konsènan aktivite DCR planifye (egz. pwojè oswa finisyon)
2. Chwazi yon pwen kontak nan DCR/ Zafè Enèji ak Anviwònmantal (EEA) ak Vil Cambridge (òganizasyon yo chwazi) pou manm kominotè kontakte pou demann ak/oswa pou bay fidbak
3. Toujou kominike yon pwosesis senp, langaj konplè pou fason manm kominote yo kapab kontakte DCR, ki kalite demann ki ale kibò, e ki peryòd tan repons yo kapab atann  
4. Klarifye liy apèl tip 311ki egziste a, atravè ki rezidan ki kapab kite kesyon, sijesyon ak/oswa plent
5. Lanse yon kanpay enfòmasyon pou kominike konsènan pwosesis opinyon piblik aktyèl DCR yo, ansanm ak pwogram ak aktivite nan katye yo
6. Kreye yon bouk fidbak pou rezidan kapab resevwa suivi sou fason yo te konsidere oswa rezoud enkyetid yo
7. Bay plis anons ak esplikasyon klè pou fèmti, deranjman, ak pwojè yo (egz. faz kòmansman pwojè, peryòd tan ak zòn ki afekte). Yo kapab bay enfòmasyon atravè divès mwayen (egz. chantye Pwojè DCR, Chantye pwojè Vil Cambridge, medya sosyal, elatriye.)


Rekòmandasyon 2 – Amelyorasyon Planifikasyon Pwojè: DCR de devlope pwosesis ki klè, konsistan pou kominike pwojè ki planifye yon fason efikas, abòde inisyasyon kout e alontèm yo. 

Kontèks pase: Rekòmandasyon sa a bati sou nesesite pou apwòch ki plis regilye e konsistan pou kominike travay pwojè yo a manm kominote a ki nan zòn ki afekte yo. Yon tèm konsistan Ekip Espesyal la te tande nan kominote a se anvi pou mizajou ki plis regilye nan men DCR sou pwogrè pwojè a ak pwochen etap. Pou kounye a, mwayen ki disponib kote manm kominote yo kapab fè kòmantè oswa pataje enkyetid yo avèk DCR nan nenpòt pwoblèm patikilye limite. Rekòmandasyon sa a pral asire pwosesis ki plis konsistan pou fason DCR pral kominike e bay mizajou a manm kominote yo.

Teknik/aksyon yo sijere pou enplemante:
1. Etabli yon apwòch kominikasyon ki konsistan pou mizajou sou pwojè (sètadi (i.e.) toujou pataje mizajou sou chèn ki fèt pou sa)
2. Zafè Enèji ak Anviwònman (EEA) /DCR dwe entegre teknoloji ki pou jere kominikasyon/manm pou mizajou pwojè ki efikas e ki kwonometre ki enkli objektif pwojè, lòt chwa yo te konsidere, efè yo prevwa, ak opòtinite pou opinyon kominotè. 
3. Etabli mizajou nan divès mwayen kominikasyon pou asire w jwenn sila ki plis afekte akoz devlopman pwojè yo, sa gen ladan: 
· Òganize yon lis kontak ki lye ak pwojè a 
· Poste afich toupre andwa fizik sou amelyorasyon alavans pwojè a
· Itilize medya tradisyonèl tankou jounal, radyo oswa chèn televizyon lokal, ansanm ak medya sosyal yo
· Mizajou ki pataje atravè òganizasyon patnè dekonfyans, gwoup kominotè, ak enstitisyon lokal tnakou legliz lokal, sant kiltirèl, sant pou granmoun, lojman pou granmoun, lojman piblik e abòdab, pami lòt yo.   
4. Asire aksè ki ekitab a enfòmasyon 
· Itilize dokiman ak rezime nan langaj ki klè
· Itilize fòma ki aksesib
· Tradui materyèl yo
· Adapte teknik sansibilizasyon yo a kominote yo mete nan kwen yon fason istorik yo


Rekòmandasyon 3 – Mete Aksan sou Egalite ak Jistis Anviwònmantal: DCR dwe etabli pwosesis ak zouti ki klè pou abòde yon fason previzib nesesite pou kominote yo rabese yo ak sila ki afekte yon fason istorik e yo meprize nan pwosesis li yo, toutpandan y ap asire yo gen yon wòl ki enpòtan e garanti nan priz desizyon DCR. 

Kontèks pase: Manm kominote yo fè konnen nan divès sitiyasyon, priz dezisyon nan DCR yo pa reflete oswa enkli vwa kominote ki afekte tousuit yo. Manm kominote yo pa santi yo enkli nan etap planifikasyon ak priz desizyon yo, e kòm rezilta, yo souvan sibi konsekans desizyon sa yo (egz., anbouteyaj ‘blokis’, pwoblèm anrapò ak sekirite, elatriye) san yo pa pwofite benefis yo. Ekip Espesyal la kwè rekòmandasyon sa a pral asire yo mete aksan sou egalite nan tout pwosesis planifikasyon ak priz desizyon DCR yo.

Teknik/aksyon yo sijere pou enplemante:
1. Entegre nan planifikasyon alavans: Mennen yon pwosesis nan kòmansman nenpòt pwojè pou detèmine kiyès k ap afekte akoz chanjman nan pwojè sa a e detèmine ki wòl yo kapab oswa ta dwe jwe nan peryòd pwojè sa a. Sa kapab gen ladan, kowòdinasyon avèk òganizasyon lokal ak gwoup yo, tankou òganizasyon san pwofi ki nan kominote a, kominote lafwa, lekòl, sant kominotè, sant pou granmoun, lojman piblik e abòdab, gwoup nan katye, elatriye.
2. Asire yo entegre Planifikasyon Aksè Lang DCR la nan pwosesis sa yo. 
3. Kreye ak enplemante yon Planifikasyon Enplikasyon Piblik nan DCR.  

Reòmandasyon 4 - Enplemantasyon:  DCR dwe aplike kominikasyon ak sansibilizasyon yo rekòmande pi wo yo (Rekòmandasyon 1-3) pou abòde fidbak anrapò ak konstriksyon fizik yo resevwa atravè Ekip Espesyal sa a pou zòn Charles River ant Longfellow ak Eliot Bridges, kòm yon mwaye pou aplike teknik kominikasyon ak sansibilasyon pou lòt pwojè DCR nan Kominote a.

Kontèks pase: DCR ta dwe enplemante teknik/aksyon yo site nan rekòmandasyon pi wo yo pou zòn Charles River ant Longfellow ak Eliot Bridges. Yo kapab repwodui pi bon pratik ak leson yo te aprann nan tantativ enplemantasyon sa a pou lòt zòn nan eta a k ap fè fas ak menm difikilte yo.  

Teknik/aksyon yo sijere pou enplemante:
1. Bay kèk egzanp sou divès senaryo yo abòde pandan reyinyon Ekip Espesyal, gwoup k ap brase lide oswa reyinyon piblik anrapò ak amelyorasyon konstriksyon nan zòn moun kapab abòde pa mwayen rekòmandasyon pi yo.
2. Devlope yon kad evalyasyon ki klè e transparan pou suiv ki teknik kominikasyon ki efikas, idantifye e abòde mank yo e fè evalyasyon sou fason manm kominote yo fè fas ak nouvo pwosesis la. 


Ekip Espesyal la envite w egzamine e bay fidbak sou pwojè rekòmandasyon sa yo pa mwayen lyen sondaj sa a: https://mapc.ma/CharlesRiverRecs. Sondaj la ap ouvè soti 29 Avril 2026-29 Me 2026.
